Тақырыбы: Ана – бақыт, Ана деген ақ арман
Мақсаты: аналармен сыр бөлісу, 8 наурыз Халықаралық аналар мерекесіне орай аналармен кездесу ұйымдастырып, сұхбат құру, түрлі ойларды, көкейкесті мәселелерді ортаға салу.
Көрнекіліктер: шарлар, аналар туралы жасалған слайд, гүлдер, т.б.
Сабақтың түрі: әдеби музыкалық кеш
Барысы:
 Кіріспе: 
1-Жүргізуші: Қайырлы күн, қымбатты аналар, ұстаздар, арулар! Көңілдеріңізге көктем шуағындай сезім мен нұр құйып,тағы да 8-Наурыз халықаралық әйелдер күні келді.Осынау көркем мерекенің қай кезде де орны бөлек.Олай болатыны,аналарға деген ыстық сезім,алғыс пен құрмет ешқашан сөнбек емес.Олар-өмірдің гүлі,көңілдің жыры,әр отбасының алтын діңгегі.Мынау тынымсыз тіршілік пен кең дүниенің өзі тек аналармен ажарлы. Бүгінгі арайлап атқан нұрлы таңмен бірге әрбір сәби жүрегі өзің деп соқса,бүгінгі мерекелік кешіміз де аналарға арналады. 
Біз ғана емес,қадір тұтқан бабалар.
 Аналардан туған небір даналар.
 Ана деген тіршіліктің тірегі,
 Армысыздар,қасиетті аналар! 
2 жүргізуші:Иә, 8-Наурыз халықаралық әйелдер күні мерекесі құтты болсын!Сіздерге әрқашан сыр бермес денсаулық,өмірдің шапғатын тілейміз! Бұл күні өздеріңізге бағытталған тілектер періштенің құлағына шалынсын...Әрдайым мейірім шуағын шашып жүре беріңіздер. 
Сіздерден өскен балалар 
Батырлар мен даналар. 
Құттықтаймыз мейраммен, 
Құрметті абзал аналар – дей келе бүгінгі кездесуімізге келген аналар қауымын ортаға үлкен қошеметпен ортаға шақырайық!
1._____________________________________________________
2._____________________________________________________
3_____________________________________________________
4._____________________________________________________
1-жүргізуші: Құрметті аналар бүгінгі 8 наурыз аналар мерекесіне арналған кешімізге қош келдіңіздер! Сіздердің асыл әңгімелерініңізбен сусындағымыз келіп, бүгінгі мектебіміздің 6-7 сынып оқушылары ұйымдастырған кешімізге шақырып отырмыз. Келген қадамдарыныңызға гүл бітсін.
2 – жүргізуші: Иә, осы әдемі әңгімемізді бастамас бұрын әдемі бір әнге кезек берейік. 
Асатылла Тамиланың орындауында .............................................................................
1-Жүргізуші:Аналар адамды бесігімен баулиды... Өмірдің іргетасы солардың қолымен қаланады. «Жәннәт-аналардың аяғының астында» деп, ислам діні әйелдерді ерекше құрметтейді. Егер де бір үйде қыз бала дүниеге келсе, береке, молшылық, бейбітшілік болады, ата-анасына қуаныш әкеледі деп жорыған екен. Үйде қыз баланың тәрбиесіне қаншалықты мән бересіздер? Қыз баланың тәрбиесіндегі ананың ролі қандай?
(екі ана жауап берсе болады)
2-жүргізуші:«Отбасы-шағын мемлекет» деген сөз бар. Ынтымағы келіскен, түтіні түзу ұшқан әрбір шаңырақ мемлекеттің құт берекесі. Әйел-ана отбасы жылуын сақтаушы, қоғамның ертеңі болашақ балаларды тәрбиелеуші.Әйел бақыты дегенді қалай түсінесіздер
Пікірлерініңізге рахмет! Кезекті оқушылардың тағы бір туындысына берейік! 6 «б» сынып оқушысы Шәріпбаев Ермұхан «Ана туралы» өлеңін оқып береді тамашалайық!
1-жүргізуші: Рахмет Ермұхан Келесі сұрақты тағы сіздерге бағытталады. Қазіргі кезде аналарымыз бесік жырын айтудан тыс қалып жатыр сіздердің ойларыңыз қалай? Бесікке бөлеудің өзі қалып бара жатқан сияқты не айтар едініңіздер?
2-жүргізуші: 
Десек те уақытпен жарыспайды,
 Қиялға қиялменен қарыштайды. 
Шәкірттер шын жүректен тебіреніп, 
Өнерін аналарға бағыштайды,  дей келе келесі шашуымызда сіздерге арналады құрметті аналар қабыл алыңыздар

7 «б» сыныбы дайындаған флеш мобқа кезек берейік тамашалаңыздар
7 «б» сыныбының жігіттеріне үлкен алғысымызды білдіреміз
1-жүргізуші:Құрметті аналар ендігі кезекте сіздерге қазақтың ежелгі дәстүрлерінен сөздер беремін. Сол сөздер қандай дәстүр салт екендігін айтып берсеңіздер яғни қазақтың ежелгі салт дәстүрлері сіздердің  отбасыларыңызда қалай дамып жатқандығын байқап көрейік.
1. Қымызмұрындық деген не?
2. Ерулік дегеніміз не?
3. Ажырасу аяқ деген не?
[bookmark: _GoBack]2-жүргізуші:Осы сөздердің мағынасын түсіндіріп берсеңіздер
Аналарды сыйлауды баланың бойына қалай дарытар едіңіздер?
Ардақты ана, аяулы ана, қымбаттым, 
Тәтті ұйқыңды бөліп талай түн қаттың 
Өміріме нәрін берді ақ сүтің, 
Кең құшағың аясындай гүл бақтың.
 Ер жеткізіп елге берген баласын,
 Ақылдысың, ардақтысың, данасың! 
Қарайтыным қас-қабағың бір сенің, 
Қайратыңнан қайта көрме, анашым, 
1-жүргізуші: Қымбатты қонақтар мәнді әңгімелеріңіз үшін, дәмді сұхбаттарыңыз үшін үлкен рахмет! Мерекеге орай біздің аяулы ұстаздарымызға, аяулы қыздарымызға арналған тілектеріңіз болса.
(Тілектерін айтып болғаннан кейін)
2-жүргізуші: Лебіздеріңізге үлкен рахмет! Сіздер енді біздің мектебіздің осындай шарасына қонақ боп келгеннен кейін сіздерден қонақ кәде сұраймыз!

Көп көп рахмет лебіздеріңізге де тілектеріңізге де. Енді бүгінгі кешімізді қорытындылау үшін мектебіміздегі директорыдң тәрбие ісі жөніндегі орынбасары Райымбекова Динара ЖҮрсінқызына сөз береміз

1-жүргізуші:
Ана дейміз бәріміз де аңқылдап
Ана дейді жас сәби де жарқылдап
Ана деген – бәйтерегі өмірдің,
Ана деген – алтын қазық, алтын бақ!
Адам бар ма ана сүтін татпаған,
Алуан – алуан ауыр сынды атанған.
Адалдықты, ар-намысты сақтаған,
Мен анамның сонысына мақтанам!

2-жүргізуші:
Бір өзіңнен бастап өмір жолдарын,
Жүрегіңе, жүрегімді жалғадым.
Өзің мына сыйға берген өмірде.
Ақ сүтіңді ақтап өту арманым.
Барша ана, құтты болсын мерекеңіз!
Әрқашан да ана, сізбен берекеміз!
Ақтасақ ақ сүтіңді, асыл анам,
Сонда біз кісілікке теңесеміз!
1-жүргізуші: Осы айтылғандардың бәрі шындық, бәрі шын, аналар ажалдан күштірек, жапанға бір тоқтамсыз данышпандарды, ақындарды, ерлерді тауып беретін аналар. Барлық жақсылықты себетін де аналар. Ендеше сол аналар алдында бас иелік! 

2- жүргізуші: Демеңіз біз өнерді аяп қалды,
 Мезгіл де біраз жерге таяп қалды.
 Қош болып тұрыңыздар көріскенше 
Осымен концертіміз аяқталды.
1-жүргізуші: Тағы бір игі істердің бастамасында қайта кездескенше аман сау болыңыздар, мерекелеріңіз тағы да құтты болсын. Сіздерге осындай кеш ұйымдастырған 6- 7 сынып оқушыларының дайындаған аз ғана сый сыяпатын қабыл алыңыздар . Аналарымыз әрқашан аман болсын! Келесі кездескенше сау болыңыздар






